
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республика мутасын

вермытӧмъяслы уджӧн могмӧдан гарантияяс сетӧм могысь

 торъя мероприятиеяс збыльмӧдан мераяс йылысь
«Россия Федерацияын вермытӧмъясӧс социальнӧя дорйӧм йылысь» 1995 во вӧльгым тӧлысь 24 лунся 181-ФЗ №-а Федеральнӧй оланпаслысь 20 статья олӧмӧ пӧртӧм могысь да «Коми Республика мутасын йӧзӧс уджӧн могмӧдан юкӧнын ӧткымын юалӧм йылысь» 2006 во йирым тӧлысь 6 лунся 70-РЗ №-а Коми Республикаса Оланпаслӧн 4 статья подув вылын Коми Республикаса Веськӧдлан котыр шуис:

1. Вынсьӧдны:

1) Коми Республика мутасын уджалысь организацияясын вермытӧмъясӧс удж вылӧ босьтӧм могысь квота урчитан пӧрадок 1 №-а содтӧд серти;

2) Вермытӧмъясӧс уджӧн могмӧдӧм вылӧ медся лӧсялана уджсикасъяс серти уджалан местаяс кольӧдан пӧрадок 2 №-а содтӧд серти;

3) Вермытӧмъясӧс реабилитируйтан, абилитируйтан торъя уджтасъяс серти вермытӧмъяслы уджалан условиеяс лӧсьӧдан пӧрадок 3 №-а содтӧд серти.

2. Лыддьыны вынтӧмӧн Коми Республикаса Веськӧдлан котырлысь ӧткымын шуӧм 4 №-а содтӧдын индӧм лыддьӧг серти.

3. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ торъя категория гражданалы социальнӧй отсӧг сетан канму политика збыльмӧдан юалӧмъяс серти. 
4. Тайӧ шуӧмыс вынсялӧ сійӧс примитан лунсянь.
Коми Республикалӧн

Веськӧдлан котырса Веськӧдлысь                                                    В. Тукмаков

Сыктывкар

2016 вося урасьӧм тӧлысь 29 лун
99 №
ВЫНСЬӦДӦМА

Коми Республикаса Веськӧдлан котырлӧн

2016 во урасьӧм тӧлысь 29 лунся 99 №-а шуӧмӧн

(1 №-а содтӧд)
Коми Республика мутасын уджалысь организацияясын

вермытӧмъясӧс удж вылӧ босьтӧм могысь квота урчитан
ПӦРАДОК
1. Тайӧ Пӧрадокыс индӧ Коми Республикаса организацияясын вермытӧмъясӧс удж вылӧ босьтӧм могысь квота урчитан правилӧяс (водзӧ – Пӧрадок).

2. Пӧрадоклӧн положениеяс паськалӧны став юридическӧй кывкутысь да асшӧр уджалысь вылӧ, кодъяс лоӧны уджӧн могмӧдысьясӧн да уджалӧны Коми Республика мутасын, котыртан-инӧда форма да эмбур сикасъяс вылӧ видзӧдтӧг (водзӧ – уджӧн могмӧдысьяс).

3. Вермытӧмъяслы уджалан местаяссӧ оз ков быть квотируйтны:

1) уджӧн могмӧдысьяс, кодъяслӧн уджалысь лыдыс 35 мортысь этшаджык;

2) вермытӧмъяслӧн ӧтйӧза ӧтувъяс да наӧн лӧсьӧдӧм организацияяс, сы лыдын овмӧс нуӧдысь товариществояс да ӧтувъяс, кодъяслӧн уставнӧй (складочнӧй) капитал артмӧ вермытӧмъяслӧн ӧтйӧза ӧтувлӧн вкладысь;

3) уджӧн могмӧдысьяс, кодъяс серти нуӧдсьӧ выль ног котыртан удж, а сідзжӧ уджӧн могмӧдысьяс, кодъяс ӧні бырӧдан либӧ банкротство выйынӧсь, уджӧн могмӧдысьяс, кодъяс серти оланпастэчасӧн урчитӧм пӧрадок серти примитӧма найӧс бырӧдӧм йылысь помшуӧм;

4) канму власьт органъяс.

4. Уджӧн могмӧдысьяслы, кодъяслӧн уджалысь лыдыс лоӧ 35 мортысь оз этшаджык, урчитсьӧ вермытӧмъясӧс удж вылӧ босьтӧм могысь квота уджалысьяслӧн шӧр лыдысь 2 прӧчент мында (но 1 мортысь оз этшаджык).

Уджӧн могмӧдысьяслӧн эм инӧд лӧсьӧдны (сетны) содтӧд (сы лыдын торъя) уджалан местаяс вермытӧмъясӧс удж вылӧ босьтӧм могысь индӧм квотаысь унджык.

5. Вермытӧмъясӧс удж вылӧ босьтӧм могысь урчитӧм квота тшӧт весьтӧ квотируйтӧм уджалан места лыдсӧ уджӧн могмӧдысьяс асьныс арталӧны кольӧм тӧлысьысь уджалысьяслысь шӧр лыдсӧ тӧд вылӧ босьтӧмӧн.

Вермытӧмъясӧс удж вылӧ босьтӧм могысь квота арталігӧн уджалысьяслӧн шӧр лыдӧ оз пыртны уджалысьясӧс, кодъяслысь уджалан условиеяссӧ уджалан местаяс аттестуйтан бӧртасъяс серти либӧ уджалан условиеяс торйӧн донъялан бӧртасъяс серти шуӧма лёк да (либӧ) ӧпаснӧй уджалан условиеясӧн.

Квота арталігӧн дробнӧй лыдпассӧ гӧгрӧстӧны ичӧтджык дзонь лыдпасӧдз.

Уджӧн могмӧдысьяс, кодъяслӧн эмӧсь филиалъяс, представительствояс, торйӧдӧм тэчас юкӧдувъяс, кутшӧмъяс меститчӧны мӧдлаын, квотируйтӧны уджалан местаяссӧ уджалысьяслысь да вермытӧмъяслысь лыдсӧ артавтӧг, кодъяс уджалӧны филиалъясын, представительствоясын да торйӧдӧм тэчас юкӧдувъясын.

6. Уджӧн могмӧдысьяслы быть колӧ быд тӧлысь, отчётнӧй тӧлысь бӧрын мунысь тӧлысся 5 лунысь оз сёрджык сетны асланыс меститчанін серти Коми Республикаса канму учреждениеясӧ – олысьясӧс уджӧн могмӧдан шӧринъясӧ (водзӧ - олысьясӧс уджӧн могмӧдан шӧринъяс) татшӧм юӧр:

1) вермытӧмъясӧс уджӧн могмӧдӧм вылӧ лӧсьӧдӧм либӧ сетӧм уджалан местаяс йылысь;

2) вермытӧмъясӧс удж вылӧ босьтӧм могысь квота тыртӧм йылысь;

3) локальнӧй нормативнӧй актъяс йылысь, кытчӧ пырӧны урчитӧм квота серти вермытӧмъясӧс уджӧн могмӧдӧм вылӧ лӧсьӧдӧм либӧ сетӧм уджалан местаяс йылысь тӧдмӧгъяс.

Отчётносьт формаясыс вынсьӧдсьӧны Коми Республикаса олӧмӧ пӧртысь власьт органӧн, коді олысьясӧс уджӧн могмӧдӧмын отсӧг сетан юкӧнын лӧсьӧдӧ да збыльмӧдӧ канму политика, ладмӧдӧ нормативнӧй инӧда удж, (водзӧ – уполномочитӧм орган) да найӧс вынсьӧдан лунсянь 3 уджалан лун чӧжӧн йӧзӧдсьӧны «Ӧтуввез» юӧртан-телекоммуникация везйын уполномочитӧм органлӧн официальнӧй сайтын.

7. Уджӧн могмӧдысьяс тайӧ Пӧрадоклӧн 6 пунктӧн урчитӧм юӧрсӧ олысьясӧс уджӧн могмӧдан шӧринъясӧ сетӧны татшӧм ногӧн:

1) сетӧны юӧрсӧ асьныс (олысьясӧс уджӧн могмӧдан шӧринъясӧ веськыда шыӧдчӧм дырйи);

2) сетӧны юӧрсӧ поштаӧн ыстӧмӧн;

3) сетӧны юӧрсӧ электроннӧй документъясӧн, кутшӧмъясӧс эскӧдӧма электроннӧй кырымпасӧн ӧтув вӧдитчан юӧртан-телекоммуникация везъясӧн, сы лыдын «Ӧтуввез» юӧртан-телекоммуникация везйӧн  вӧдитчӧмӧн.

Тайӧ Пӧрадокса 6 пунктӧн урчитӧм юӧр сетӧм могысь олысьясӧс уджӧн могмӧдан шӧринъясӧ шыӧдчигӧн уджӧн могмӧдысьяс нимсянь вермӧны уджавны йӧз, кодъяслӧн эм татшӧм инӧд Россия Федерацияса оланпастэчас серти либӧ Россия Федерацияса оланпастэчасӧн урчитӧм пӧрадок серти лӧсялана уджмогъяс налы сетӧм понда.

8. Вермытӧмъяслы квота тшӧт весьтӧ сетӧм (лӧсьӧдӧм) уджалан местаяс вылӧ вермытӧмъясӧс могмӧдӧны уджӧн Россия Федерацияса оланпастэчас серти да Коми Республикаса оланпастэчас серти.

9. Вермытӧмъясӧс уджӧн могмӧдӧм вылӧ торъя уджалан местаяс лӧсьӧдӧм (видзӧм) вылӧ веськӧдӧм мероприятиеяссӧ збыльмӧдӧны уджӧн могмӧдысьяс ас сьӧм тшӧт весьтӧ, сэк, кор мукӧдторсӧ абу урчитӧма Россия Федерацияса оланпастэчасӧн да Коми Республикаса оланпастэчасӧн.

10. Квотируйтӧм уджалан местаяс вылӧ вермытӧмъясӧс уджӧн могмӧдӧм могысь олысьясӧс уджӧн могмӧдан шӧринъяс:

1) пыртӧны олысьясӧс уджӧн могмӧдан юкӧнын канму услуга босьтысьяс регистрӧ прӧст уджалан местаяс да прӧст чинъяс йылысь тӧдмӧгъяс вермытӧмъясӧс реабилитируйтан, абилитируйтан торъя уджтасъяс серти, кутшӧмъясӧс сетӧны Россия Федерацияса оланпастэчасӧн урчитӧм пӧрадок серти да кытчӧ пыртӧма уджлӧн вӧзъяна аслыспӧлӧслун да условиеяс йылысь кывкӧртӧдъяс;

2) сетӧны вермытӧмъяслы уджӧн могмӧдысьяс дорӧ направлениеяс, медым могмӧдісны уджӧн урчитӧм квота тшӧт весьтӧ уджӧн могмӧдысьяслӧн коланлун серти, вермытӧмъяслӧн уджсикасын позянлунъяс серти да налӧн удж кузя рекомендацияяс серти;

3) нуӧдӧны учёт удж вылӧ веськӧдӧм, босьтӧм да удж вылысь мездӧм вермытӧмъяс серти;

4) нуӧдӧны учёт уджӧн могмӧдысьяс серти, кодъяс эз сетны олысьясӧс уджӧн могмӧдан шӧринъясӧ тайӧ Пӧрадокса 6 пунктын индӧм юӧр, а сідзжӧ кодъяс оз збыльмӧдны вермытӧмъясӧс уджӧн могмӧдан урчитӧм квотасӧ.

11. Уполномочитӧм орган збыльмӧдӧ дӧзьӧр да контроль Коми Республика мутасын урчитӧм квота серти вермытӧмъясӧс удж вылӧ босьтӧм бӧрся, мый серти эм инӧд нуӧдны прӧверкаяс, сетны быть збыльмӧдӧм вылӧ предписаниеяс да лӧсьӧдны административнӧй инӧд торкалӧмъяс йылысь сёрнигижӧдъяс.
ВЫНСЬӦДӦМА

Коми Республикаса Веськӧдлан котырлӧн

2016 во урасьӧм тӧлысь 29 лунся 99 №-а шуӧмӧн
(2 №-а содтӧд)
Вермытӧмъясӧс уджӧн могмӧдӧм вылӧ медся лӧсялана уджсикасъяс серти уджалан местаяс кольӧдан
ПӦРАДОК
1. Тайӧ Пӧрадокыс урчитӧ вермытӧмъясӧс уджӧн могмӧдӧм вылӧ медся лӧсялана уджсикасъяс серти уджалан местаяс уджӧн могмӧдысьясӧн кольӧдан правилӧяс (водзӧ – Пӧрадок).

2. Пӧрадоклӧн выныс паськалӧ уджӧн могмӧдысьяс вылӧ, кодъяс уджалӧны Коми Республика мутасын, налӧн котыртан-инӧда форма да эмбур сикасъяс вылӧ видзӧдтӧг (водзӧ - уджӧн могмӧдысьяс).

3. Тайӧ Пӧрадоклӧн могъяс серти вермытӧмъясӧс уджӧн могмӧдӧм вылӧ уджалан местаяс кольӧдӧм улын гӧгӧрвосьӧ вермытӧмъясӧс удж вылӧ босьтӧм могысь квота серти уджалан местаяслысь торъя лыд уджӧн могмӧдысьясӧн урчитӧм вермытӧмъясӧс уджӧн могмӧдӧм вылӧ медся лӧсялана уджсикасъяс серти, медым водзӧ могмӧдны уджӧн вермытӧмъясӧс, кодъяс велӧдчисны уджӧн могмӧдан шӧринлӧн направление серти.

4. Вермытӧмъясӧс уджӧн могмӧдӧм вылӧ медся лӧсялана уджсикасъяс улын гӧгӧрвосьӧны уджсикасъяс, кутшӧмъясӧс пыртӧма Вермытӧмъяслы налысь дзоньвидзалун торкӧмсӧ да оласногын дзескӧдӧмсӧ тӧд вылӧ босьтӧмӧн вӧзъян удж сикасъяс да профессиональнӧй удж сикасъяс лыддьӧгӧ (водзӧ – Лыддьӧг), мый вынсьӧдӧма Коми Республикаса олӧмӧ пӧртысь власьт органӧн, коді олысьясӧс уджӧн могмӧдӧмын отсӧг сетан юкӧнын лӧсьӧдӧ да збыльмӧдӧ канму политика, ладмӧдӧ нормативнӧй инӧда удж (водзӧ – уполномочитӧм орган).

5. Вермытӧмъясӧс уджӧн могмӧдӧм вылӧ медся лӧсялана уджсикасъяс серти уджалан местаяс уджӧн могмӧдысьясӧн кольӧдӧм могысь Коми Республикаса канму учреждениеяс – олысьясӧс уджӧн могмӧдан шӧринъяс (водзӧ - олысьясӧс уджӧн могмӧдан шӧринъяс) да уджӧн могмӧдысьяс костын кырымавсьӧны вермытӧмъяслы уджалан местаяс кольӧдӧм вылӧ сёрнитчӧмъяс.

Сёрнитчӧм формаыс вынсьӧдсьӧ уполномочитӧм органӧн да сійӧс вынсьӧдан лунсянь 3 уджалан лун чӧжӧн йӧзӧдсьӧ «Ӧтуввез» юӧртан-телекоммуникация везйын уполномочитӧм органлӧн официальнӧй сайтын.

6. Вермытӧмъясӧс уджӧн могмӧдӧм вылӧ медся лӧсялана уджсикасъяс серти уджалан местаяс кольӧдӧм могысь уджӧн могмӧдысьяс:

1) кольӧдӧны Лыддьӧг серти вермытӧмъясӧс уджӧн могмӧдӧм вылӧ медся лӧсялана уджсикасъяс серти уджалан местаяссӧ Коми Республикаса канму учреждениеяслӧн – олысьясӧс уджӧн могмӧдан шӧринъяслӧн (водзӧ - олысьясӧс уджӧн могмӧдан шӧринъяс) направление серти велӧдчысь вермытӧмъяслы;

2) кырымалӧны олысьясӧс уджӧн могмӧдан шӧринъяскӧд вермытӧмъяслы уджалан местаяс кольӧдӧм вылӧ сёрнитчӧмъяс;

3) могмӧдӧны вермытӧмъясӧс олысьясӧс уджӧн могмӧдан шӧринъяслӧн направление серти кольӧдӧм уджалан местаясӧн;

4) примитӧны локальнӧй нормативнӧй актъяс, кытчӧ пырӧны олысьясӧс уджӧн могмӧдан шӧринъяслӧн направление серти уджсикасӧ велӧдчысь вермытӧмъяслы кольӧдӧм уджалан местаяс йылысь тӧдмӧгъяс.

7. Вермытӧмъясӧс уджӧн могмӧдӧм вылӧ медся лӧсялана уджсикасъяс серти уджалан местаяс кольӧдӧм могысь олысьясӧс уджӧн могмӧдан шӧринъяс:

1) уджӧн могмӧдысьяскӧд кырымалӧны вермытӧмъяслы уджалан местаяс кольӧдӧм вылӧ сёрнитчӧмъяс;

2) сӧгласуйтӧны вермытӧмъяскӧд, кодъясӧс урчитӧм пӧрадок серти шуӧма уджтӧмалысьясӧн, кутшӧм уджсикас (специальносьт) серти кутасны велӧдчыны либӧ босьтны уджсикасын содтӧд тӧдӧмлун;

3) вермытӧмӧн бӧрйӧм уджсикас (специальносьт) серти бӧрйӧны велӧдан организация;

4) оформитӧны да сетӧны вермытӧмлы, кодӧс урчитӧм пӧрадок серти шуӧма уджтӧмалысьӧн, велӧдан организацияӧ направление уджсикасӧ велӧдчӧм могысь либӧ уджсикасын содтӧд тӧдӧмлун босьтӧм могысь.

8. Вермытӧмъяслы уджалан местаяс кольӧдӧм вылӧ сёрнитчӧмъяс збыльмӧдан пӧрадок бӧрся видзӧдӧ уполномочитӧм орган Россия Федерацияса оланпастэчас серти да Коми Республикаса оланпастэчас серти.
ВЫНСЬӦДӦМА

Коми Республикаса Веськӧдлан котырлӧн

2016 во урасьӧм тӧлысь 29 лунся 99 №-а шуӧмӧн
(3 №-а содтӧд)
Вермытӧмъясӧс реабилитируйтан, абилитируйтан торъя уджтасъяс серти вермытӧмъяслы уджалан условиеяс лӧсьӧдан
ПӦРАДОК
1. Тайӧ Пӧрадокыс урчитӧ вермытӧмъясӧс реабилитируйтан, абилитируйтан торъя уджтасъяс серти вермытӧмъяслы уджалан условиеяс лӧсьӧдан правилӧяс (водзӧ – Пӧрадок).

2. Пӧрадоклӧн выныс паськалӧ став юридическӧй кывкутысь да асшӧр уджалысь вылӧ, кодъяс лоӧны уджӧн могмӧдысьясӧн да уджалӧны Коми Республика мутасын, котыртан-инӧда форма да эмбур сикасъяс вылӧ видзӧдтӧг (водзӧ – уджӧн могмӧдысьяс).

3. Вермытӧмлӧн реабилитируйтан, абилитируйтан торъя уджтас серти (водзӧ – РАТУ) вермытӧмъяслы торъя уджалан условиеяс лӧсьӧдӧм вылӧ да торъя уджалан местаяс могмӧдӧм (оборудуйтӧм) вылӧ веськӧдӧм мероприятиеяссӧ збыльмӧдӧны уджӧн могмӧдысьяс РАТУ серти.

4. РАТУ серти уджалан условиеяс вермытӧмъяслы лӧсьӧдӧм могысь уджӧн могмӧдысь:

1) видлалӧ вермытӧмлысь торъя уджалан места могмӧдӧмын (оборудуйтӧмын) коланлун РАТУ-ӧ пырысь тӧдмӧгъяс подув вылын, вермытӧмлысь уджалан аслыспӧлӧслун, сылысь уджалан могъяс, торъя уджалан местаын уджалан могъяс збыльмӧдан технология, психология да метеорология боксянь аслыспӧлӧслунъяс серти;

2) лӧсьӧдӧ мероприятие лыддьӧг, кутшӧмъясӧс веськӧдӧма вермытӧмъясӧс уджӧн могмӧдӧм вылӧ торъя уджалан местаяс могмӧдӧм (оборудуйтӧм) вылӧ, сы лыдын шӧр технологическӧй оборудование, технологическӧй да котыртан коланаторъяс, инструментъяс, отсасян оборудование лыддьӧг дасьтӧм, кутшӧмӧн вӧдитчӧмӧн вермытӧм збыльмӧдӧ ассьыс уджалан могъяссӧ (водзӧ – мероприятие лыддьӧг);

3) збыльмӧдӧ мероприятие лыддьӧгсӧ.

5. Колӧ, мед вермытӧмлӧн оборудуйтӧм уджалан местаыс лӧсяліс РАТУ-лы да татшӧм корӧмъяслы:

1) могмӧдӧ уджын видзчысянлун;

2) оз вермы лёкмӧдны дзоньвидзалун либӧ дойдны;

3) сетӧ позянлун вӧчны уджсӧ ичӧт либӧ шӧркодь физическӧй да мукӧд нагрузкаӧн.

6. Уджӧн могмӧдӧм вермытӧмлысь коланлун торйӧн тӧд вылӧ босьтӧмӧн уджӧн могмӧдысьяс примитӧны вермытӧмъяслы торъя уджалан условиеяс лӧсьӧдӧм серти локальнӧй нормативнӧй актъяс (тшӧктӧдъяс) (водзӧ – локальнӧй акт). Локальнӧй актын урчитсьӧны вермытӧмъяслы торъя уджалан условиеяс сетан кадколастъяс (РАТУ-лӧн вына кадколаст серти).

7. Коми Республикаса канму учреждениеяс – олысьясӧс уджӧн могмӧдан шӧринъяс вермӧны корны абу коммерческӧй ӧтйӧза организацияяс, кодъяслӧн эмӧсь вермытӧмъяскӧд удж нуӧдан юкӧнын колана тӧдӧмлунъяс да уджалан опыт, медым пӧртны олӧмӧ вермытӧмъяслы уджӧн могмӧдӧмын да уджалӧмын отсӧг сетан мероприятиеяс.
Коми Республикаса Веськӧдлан котырлӧн

2016 во урасьӧм тӧлысь 29 лунся 99 №-а шуӧм дорӧ

4 №-а СОДТӦД
Коми Республикаса Веськӧдлан котырлысь

вынтӧмӧн лыддьӧм ӧткымын шуӧм
ЛЫДДЬӦГ
1) «Вермытӧмъясӧс удж вылӧ босьтӧм могысь квота индӧм йылысь» Коми Республикаса Веськӧдлан котырлӧн 2004 во ӧшым тӧлысь 30 лунся 276 №-а шуӧм;

2) «Вермытӧмъясӧс удж вылӧ босьтӧм могысь квота индӧм йылысь» Коми Республикаса Веськӧдлан котырлӧн 2004 во ӧшым тӧлысь 30 лунся 276 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2010 во моз тӧлысь 16 лунся 260 №-а шуӧм;

3) «Вермытӧмъясӧс удж вылӧ босьтӧм могысь квота индӧм йылысь» Коми Республикаса Веськӧдлан котырлӧн 2004 во ӧшым тӧлысь 30 лунся 276 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2011 во кӧч тӧлысь 28 лунся 415 №-а шуӧм;

4) «Вермытӧмъясӧс удж вылӧ босьтӧм могысь квота индӧм йылысь» Коми Республикаса Веськӧдлан котырлӧн 2004 во ӧшым тӧлысь 30 лунся 276 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2013 во йирым тӧлысь 10 лунся 399 №-а шуӧм;

5) «Вермытӧмъясӧс уджӧн могмӧдӧм вылӧ торъя уджалан местаяслысь медічӧт лыд индӧм да «Вермытӧмъясӧс удж вылӧ босьтӧм могысь квота индӧм йылысь» Коми Республикаса Веськӧдлан котырлӧн 2004 во ӧшым тӧлысь 30 лунся 276 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2014 во лӧддза-номъя тӧлысь 24 лунся 243 №-а шуӧмлӧн 2 да 3 пунктъяс.

